
Bl Dapi ils 11 da schaner cumbatta
I'armada franzosa en Mali gruppas
armadas «dschihadistas» che domi-
neschan ina part dal pajais. En I'em-
prima pagina da la «Frankfurter All-
gemeine» dals 14 commentescha Mi-
chaela Wiegel: «Quai munta ina vieu-
ta spectaculara da president Hollan-
de (...). Durant il cumbat electoral [da
la primavaira passada] e durant ses em-
prims mais da presidenza ha’l pregia sco
nagin auter che la Frantscha na valia
betg pli sco policist da I’Africa. El ha
empermess als Franzos che lur schul-
dada na duaja betg pli cumbatter il pli
davant en lur anteriuras colonias (...).
El ha er empermess da far vegnir enavos
ad uras las truppas franzosas da I'’Afga-
nistan.» En la «NZZ» dals 15 concluda
il correspundent parisian: «Laurent Fa-
bius, minister da Uexteriur, ha punctua
che la Frantscha veglia cunzunt impedir
il collaps da Mali sco stadi. El ha fatg
endament resoluziuns da 'ONU, da
I'Uniun africana, da 'Uniun europeica
e da la Cuminanza economica da I’Afri-
ca dal vest (...). Igl ¢ dentant evident
che Hollande ha mess in accent ch’ins
na spetgava betg.» Per chapir ils pro-
blems essenzials da Mali (oz passa 15
milliuns olmas) ston ins ir enavos fin a
la segunda mesadad dal 19avel tschien-
taner, avant la conquista franzosa da la
regiun. En Mali discurr’ins plis lin-
guatgs indigens; sis , t. a. il mandingo,
én numnads en «Der neue Fischer Welt-
almanach 2013» (p. 300). Ma il franzos
¢ anc adina l'unic uffizial, ed ins scriva
ils nums da las citads tenor I'ortografia
franzosa.

Da la colonisaziun
a l'independenza

Il geograf franzos Eugéne Cortambert
(1805-1881) ha publitga plis manuals
e mezs d’instrucziun. Ses «Cours de
géographie» (15avla ed., Paris 1879) era
«autorisé par le Conseil de 'Instruction
publique et répondant au programme
de géographie pour 'admission a 'Eco-
le de Saint-Cyr», pia a 'Academia mili-
tara franzosa. Era scolaras, pia senza
ambiziuns militaras, duvravan lez ma-
nual: Cautur da questas lingias ha erta
in exemplar da lez, nua ch’ina giuvna
aveva scrit a maun ses num. La part de-
ditgada a I’Africa descriva las differentas
regiuns dal continent sco che 'Europa
las enconuscheva lezza giada, pia cun
segns da dumonda implicits. Lintschess
dal Mali d’oz descrivan 2 dals 18 chapi-
tels. Il 5avel, davart la Sahara, ¢ fitg curg;
ins legia t. a.: «La populaziun ¢ cunzunt
da derivanza berba» (p. 612). (...). Il
manual numna t a. ils Tuaregs. Il
16avel ha num «Soudan» e descriva in
vast intschess tranter la Sahara ed ils
flums Nil e Senegal, cun il Darfur, il Lai
Tschad ed il flum Niger. Pliras citads
numnadas da 'autur, sco Tombouctou,
existan anc adina en il Mali d’oz. A la
fin dal 19avel tschientaner han la Frant-
scha e la Gronda Britannia parti la pli
gronda part da quels intschess. Londra
ha annecta cunzunt in vast territori che
tanscheva dal Lai Tschad al delta dal Ni-
ger, cun il curs inferiur da lez flum;
quest intschess, independent dapi 1960
sco Nigeria, ¢ oz 'emprim stadi african
areguard la cifra da populaziun (passa
162 milliuns olmas). Paris ha part sias
conquistas plaun a plaun tranter sia co-
lonia algeriana e I'«Afrique occidentale
francaise» (AOF). 1958 ¢ la Guinea
(chapitala Conakry) sa proclamada in-
dependenta; il medem han fatg 1960
tschels anteriurs districts da I’AOF
LAlgeria ¢ vegnida independenta 1962
suenter ina guerra crudaivla; oz, cun ses
passa 35 milliuns olmas, ¢'la ina pussan-
za regiunala. Tut quels stadis novs han
simplamain surpiglia ils cunfins coloni-
als fixads da Londra e cunzunt Paris.

Terrorissem cunter Tuaregs

Pertge cumbatta la Frantscha en Mali?

Hollande ha empermess als Franzos che lur schuldada na duaja betg pli cu
batta I'armada franzosa en Mali gruppas armadas «dschihadistas» che domineschan ina part dal pajais.

Lunica excepziun ¢ stada il cunfin
nordost da Nigeria, a sid dal Lai Tschad:
Questa ha annectd 1961 ina strivla da
anteriur Camerun tudestg suenter ina
votaziun da las populaziuns pertutga-
das. Tuts pajais ertavels da 'AOFE, cun
I'excepziun da la Mauretania araba e dal
Tschad uffizialmain biling (arab e fran-
20s), han tscherni il franzos sco unic lin-
guatg statal.

In pajais varia e pauper

In lexicon geopolitic da 1993 scriva: «Il
Mali ¢ fitg varia dal puntg da vista eco-
logic ed uman (...). En la part da Saha-
ra, encunter nord, (...) vivan pievels da
pasturs, ils Maurs e cunzunt ils Tuaregs
che nomadiseschan tranter il massiv da
I’Adrar [800 m sur la mar] e la storta dal
Niger. Ils Tuaregs n’han mai accepta la
dominaziun politica dals Mandingos
dapi l'independenza; pliras giadas hani
rebella cunter la pussanza da [la chapi-
tala] Bamako (...). Il problem d’in ter-
ritori tuareg ¢ anc adina avert (...). 90%
da la populaziun vivan en la part sid dal
pajais (...). Ils Mandingos ¢n la gruppa
principala cun 40%, cunzunt cun ils
Bambaras cun lur idiom che sa sviluppa
plaunet al linguatg cuminaivel da Mali
(...). 11 Sahel da Mali ha pati grevamain
dalas setgiras dals onns 1970 e da quella
da 1984-1985 che han stimula I'emi-
graziun d’'umans senza resursas a las ci-
tads (...). La populaziun crescha
mintg'onn da passa 3%; quai pegiure-
scha anc la paupradad (...). Blers vitgs
da Sahel survivan grazia a I'agid dals pa-
rents emigrads en Frantscha (...). La
democrazia po reussir sch’ella surven-
tscha ils problems economics e schlia la
questiun dals Tuaregs» (1). Ma gist
questa ha chaschuna 'onn passa la crisa
che ha intima TONU, ils 20 da decem-
ber, a «lubir da sustegnair las forzas ar-
madas da Mali per restaurar 'autoritad
dal stadi sin ses entir territori.» Co ési
vegni adaquella?

Secessiun e terrorissem
«Il Mali & sta 2012 il lieu da la pli gron-
da offensiva dals Tuaregs dapi la rebel-
liun da 2009. Cun quellas da pli baud
cumbattevan els lur marginalisaziun
economica e politica. Lonn passa pe-
rencunter levan els I'independenza da
I'’Azauad, pia il Mali dal nord, lur patria
tradiziunala en la Sahara (...). Il Cus-
segl da segirtad da TONU ha exprimi
ses quitads areguard la smanatscha adi-
na pli imminenta dal terrorisssem tras
commembers d’Al-Qaida (...) ed auters

islamists extrems ch’eran sa maschadads
tranter ils rebels. Servetschs secrets da
I'Occident han admoni ck’il Mali possia
ir en paglia e (...) ch’i possia nascher in
intschess senza dretg en la Sahara. En
october 2011 én mercenaris tuaregs
(...) turnads da Libia bain armads
(...). En Mali hani funda il ‘Moviment
naziunal da liberaziun da I’Asauad’
(MNLA) (...). A Pentschatta d’avrigl
2012, suenter la conquista da trais ci-
tads impurtantas, Kidal, Gao e Tom-
bouctou, possedevan ils rebels I'entira
mesadad nord da Mali (...). Ils 6 d’a-
vrigl hani proclama il stadi independent
d’Asauad (...). Curt avant ési vegni ad
ina secessiun en il moviment. Ils cum-
battants da la gruppa extremista Ansar
ad-Din [‘promoturs da la cretta] (...)
han stgatschd ils Tuaregs seculars da
Tombouctou e surpiglia la controlla ex-
clusiva da la citad (...). Suenter prote-
stas da tschients demonstrants a Kidal
cunter I'introducziun da la scharia [le-
scha islamica ortodoxa] ési vegni a con-
flicts violents tranter aderents da las du-
as facziuns (...). La schefaccusadra nova
dal Tribunal internaziunal, Fatou Ben-
souda [da la Gambia] ha condemna las
attatgas da I’Ansar ad-Din sco crims da
guerra» (2). Ils 12 d’october 2012 ha il
Cussegl da segirtad da TONU vuscha
unanimamain la resoluziun nr. 2071 a
favur da lintervenziun militara da la
Cuminanza economica da stadis da
I’Africa occidentala (Ecowas): «Il Cus-
segl da segirtad condemna fermamain
las violaziuns da dretgs umans commes-
sas en il Mali dal nord da rebels armads,
da gruppas terroristas ed extremistas,
spezialmain la violenza cunter civilists,
cunzunt femnas ed uffants, mazzacras,
rapiments d’ostagis, spoliaziuns, en-
gols, destrucziuns da lieus culturals e re-
ligius, recrutaziuns d’uffants
schuldada. El fa attent che varsaquants
da quels acts possian muntar crims
(...) e cW’ins stoppia resguardar lur au-
turs sco responsabels.» Durant latun
n’¢ la situaziun betg sa meglierada. Da-
londer la resoluziun nr. 2085 dals 20 da
december, basa giuridica da l'interven-
ziun franzosa da schaner 2013.

Lierta coloniala
Ma pertge gist la Frantscha? President
Hollande ¢ intervegni en Mali sco erta-
vel clervesent dals fundaturs e regents
d’in imperi oz svani che tanscheva dal
Mar mediterran enfin al Golf da Gui-
nea. Ils 20 da december 2012 ha il pro-
minent giast franzos declerd avant il

mbatter il pli davant en lur anteriuras colonias. Ussa cum-

parlament algerian: «Durant 132 onns
era 'Algeria suttamessa ad in sistem
profundamain malgist e brutal. Quel
sistem ha num colonisaziun. Jau renco-
nusch las suffrientschas chaschunadas
dala colonisaziun al pievel algerian.» La
Frantscha ¢ pia sa distanziada cleramain
da las nostalgias colonialas che survivan
cunzunt en sias partidas politicas da
dretga. En la «NZZ» dals 14 da schaner
scriva il correspundent parisian: «Hol-
lande admonescha adina puspe cunter
ils extremists islamics (...). La Fran-
tscha ha emprendi a viver cun 'islam ed
a cumbatter sia varianta fundamentali-
sta. Igl & cler che 'engaschi franzos s'en-
clegia areguard I’Africa, nua che blers
pajais én stretgamain colliads cun la
Frantscha, meglier che per I'’Afganis-
tan.» Per intervegnir en Mali ha Paris
dischloca atgnas forzas staziunadas en
auters pajais francofonsafricans: Otg
aviuns Mirage ¢én vegnids da Tschad,
helicopters da Burkina Faso, aviuns
Bréguet Atlantic da Senegal. Lengaschi
franzos en Mali protegia er ils pajais li-
mitrofs, cunzunt il Niger francofon (16
milliuns olmas), quart productur
mundial d’uran. Gia ils 12 da zercladur
2012 ¢ Hollande s’entupa cun ses colle-
ga da Niger Mahamadou Issoufou; i
han discurri spezialmain da la situaziun
a Mali e da 'explotaziun da 'uran en la
miniera d’Arlic (Niger). Il schurnalist
Yves Bourdillon scriva en la gasetta eco-
nomica e finanziala «Les Echos» (Paris)
dals 17 da schaner 2013: «Lonn 2010
ad Arlit ha ina gruppa da var 30 umens
rapina 5 Franzos (...). Arlit, a 200 km
da la regiun da Mali dominada dals
dschihadists, ¢ uss ina citad fortifitgada
nua che 400 schuldads (...) én respon-
sabels per la segirtad da 100 esters.» Te-
nor il giavisch da 'ONU arrivan plaun
a plaun truppas de ’Ecowas a Mali per
al rinforzar. Ma in plan strategic cumi-
naivel na datti betg. Ulrich Delius, re-
sponsabel per I’Africa da la Societad per
ils pievels smanatschads (Gottingen),
ha declera ils 17 da schaner al «Morgen-
magazin» da 'ARD: «Qua datti dus
conflicts (...). Sur il vegl conflict dals
Tuaregs ¢ vegni in nov: Islamists radi-
cals én sa servids da la rebelliun dals
Tuaregs, als han privads da la pussanza
e smanatschan da la surpigliar en lentir
Mali (...). Cunter ils islamists pon ins
mo agir cun mezs militars (...). Ma per
il vegl conflict tuareg na datti nagina
schliaziun militara; ins sto tscherchar
ina via politica vi da maisas da tractati-
vas.» Il represchentant dal MNLA secu-

lar, Moussa Ag Asardi, ha beneventa
lintervenziun franzosa ed ¢& sa declera
pront da gidar a cumbatter ils terrorists
da I'’Ansar ad-Din. Quai premetta den-
tant che Bamako acceptia da vegnir en-
cunter a las aspiraziuns dals Tuaregs. La
«NZZ» dals 21 da schaner rapporta:
«Yves Rossier, secretari da stadi en il De-
partament federal da 'exteriur, ha dec-
lera che la Svizra sustegnia la mediaziun
tranter la regenza da Mali ed il MNLA.
Tar las tractativas manadas da I'Ecowas
represchentan las gruppas secularas dals
Tuaregs la populaziun dal Mali dal

nord.» Co va quai vinavant?

I va per ina gronda part
da I'Africa

Ils 26 da schaner ha il magazin interna-
ziunal «The Economist» (Londra) dedi-
tga pliras paginas a la guerra en Mali,
I'examinond en il rom pli vast da I'Afri-
ca tranter ’Atlantic e 'Ocean ind:
«Anarchia e violenza vivan da vegl enna
en la vasta Sahara ed en I'intschess en-
cunter ’ost che tanscha enfin a la Soma-
lia (...). Dapi paucs onns vegni mender,
(...) cunzunt dapi che massas d’armas
circuleschan tras ils cunfins permeabels
da la regiun (...). Tscherts schefs da
bandas, faschend sgulatschar la bandie-
ra da I'islam, sa basan sin reclamaziuns
localas legitimas che derivan da paupra-
dad, discriminaziun e malguvern (...).
En la Nigeria dal nord recrutescha ina
gruppa islamista extrema (...) giuvens
Muslims pauc scolads, dischoccupads e
vilads per derasar violenza e mort (...).
Pajais limitrofs paran vulnerabels u én
gia en flommas. Il Niger ¢ turmenta
d’extremists violents e da bandas crimi-
nalas (...). Quests conflicts én cunzunt
locals, ma i pon dar fieu da I'in a 'auter
(...). Extremists da differentas organi-
saziuns van d’in pajais a l'auter tras la
Sahara ed il Sahel senza vegnir distur-
bads (...). Ils cunfins linears fixads da
pussanzas colonialas en il tschientaner
passa valan pauc (...). Ils plis stadis én
flaivels u schizunt fraschels» (pp. 11 e
20-21). Ins po concluder cun ledito-
rial: «2011 han paracrudaders franzos
mess fin a la guerra civila en la Costa
d’Ivur. Paucs millis schuldads britan-
nics (...) han gida a metter fin ad ina
snuaivla guerra civila en Sierra Leone
(...). A lunga vista po la Sahara dentant
vegnir stabla be schella vegn pli ritga.
La pli gronda part dal rest da I’Africa en-
tschaiva a sa legrar da lezza vista»

(p. 11).

